
A
sier Otamendik 

(Urretxu, 1971)  es-

perientzia pilatua 

du Arabako Txapel-

ketan. Egun ez da bere lehen-

tasuna txapelketa, eta libera-

zio horretatik kantatu nahi du. 

 

Zer moduz zaude? 

Oso kontentu eta oso konfor-

me nago. Urrian hasi nintzen 

sailkapen fasean, nahiko on-

gi pasatu ginen, eta gero final 

laurdenetan bigarren egin 

nuen eta finalerdietan saioa 

irabazi nuen, nahiko seguru 

sentitu naiz. Kezka ere izan 

dut, azken urteetan txapelke-

tatik kanpo ibili naiz eta kos-

tatu egin zait berriro txapel-

ke t a re n  g u r p i l  h o n e t a n 

sartzea. Ilusioarekin abiatu 

nintzen irailean eta hala na-

go orain. 

 

9 txapel dituzu. Presio iturri 

al da hori zuretzat? 

30 urteko esperientzia dut 

bertsotan eta txapelketan, 

horrek badauka karga moral 

bat, horri eutsi nahi diozu. 

Eta beste alde batetik, hasi 

nintzen txapelketak lasaiago 

hartzen, ez da nire lehentasu-

na txapelketarena, distantzia 

bat hartu nuen txapelketatik 

eta itzuli naizenean askatasu-

na sumatu dut. Bertsotan egi-

tera noa, uste dut txapelketan 

egin beharrekoa edo erakutsi 

beharrekoa jada eginda dau-

kadala. Nahiz eta oso zaila 

izaten den buruarentzat, saia-

tzen naiz lehiaz ahazten, bai-

na ez da lan erraza.  

 

Prestakuntza berezirik egin 

duzu aurtengorako? 

Gutxi gorabehera kasik txa-

pelketa oro hartu genuen ohi-

tura bati jarraitu diot. Urte 

osoan zehar kuadrilla bat bil-

tzen gara elkarte batean afaldu 

eta bertsotan egiteko. Astero-

kotasunean, taldea egituratuta 

daukagu, bertsoa asko maite 

dugu eta horrek hor jarraitzen 

du. Txapelketa datorrenean 

beste egun bat gehitzen diogu, 

janaren eta edanaren pizga-

rriak baztertu eta txapelketa-

ko lanak entrenatzeko. Irai-

lean hasi ginen horretan. 

 

Txapelketak zein garrantzi 

du Arabako bertsogintzan? 

Txapelketa erakusleihoa da, 

jendeak eskatzen du txapelke-

ta,  nik uste dut publikoak 

behar duela txapelketa bat. 

Arabak ere behar du txapelke-

ta hor egoteko, beste herrial-

deak bezalatsu, eta horrek ba-

du inpaktu bat, medioetan 

adibidez. Erdarazko hedabi-

deetan adibidez,  Araban iku-

sarazten duten gauza bakane-

tako bat  da.  Atzean lan 

izugarria dago, Elkarteak urte 

osoan zehar egiten duena, ho-

ri gordeago geratzen da, baina 

nire ustez txapelketak irudi al-

detik izugarrizko indarra du. 

Eta gaur egun, irudiaren gizar-

tean bizi garenez, mantendu 

edo indartu beharreko zerbait 

da txapelketa.  

 

Aretoak beteta egon dira, osa-

suntsu al dago Arabako ber-

tsogintza? 

Nik oso osasuntsu ikusten 

dut, gero eta hobeto. Aurten 

30 parte hartzaile izan gara, 

kopuru aldetik dexente, aur-

pegi berriak ikusten ari gara 

eta oso ongi ari dira gainera. 

Mediatikoki ere, sare soziale-

tan edota medioetan, propa-

ganda dagoenean jendeak 

erantzun egiten du. Alde ho-

rretatik txapelketaren eragina 

nabaria da, jendea hurbiltzen 

ari da, eta horrek gero uzten 

du ondorio bat bertsozalea-

rengan, Elkartearengan eta 

baita bertsolariarengan ere.  

 

Xabier Ricok jantziko du txa-

pela.  

Niri ilusio berezia egiten dit, 

oso laguna dut. Berarekin hasi 

nintzen bertsotan, nire lehen 

irakaslea izan zen. Nire lehen 

bi urteak Xabierrekin gogora-

tzen ditut, paperean bertsoak 

idazten hasi ginen, eta ordutik 

izugarrizko adiskidetasuna 

mantendu dugu. Nire bertso 

taldeko kidea da, oso harre-

man berezia dugu. Merezi du 

horrelako aitortza bat, bera 

izan zen bertso eskolen sor-

tzaileetako bat, eta gerora Ara-

bako bertsolaritzan eta euskal-

gintzan buru belarri aritu da; 

nahiz eta adinean aurrera 

doan, nekaezina da. 

 

Finalerako helbururik? 

Animoso iritsi nahi dut. Saio 

polit eta txukun bat egitea da 

nire helburua, nik eta denek; 

publikoa gustura geratuko den 

saioa egin eta Arabako bertso-

gintzako irudi indartsu bat 

ateratzea dut helburu.

ARABAKO BERTSOLARI TXAPELKETA
Beteranoen eta gazteagoen ahotsa Printzipalen, hamaseigarren finalean

BERTSOLARITZA / Iraitz MATEO • Maider IANTZI

Arabako Bertsolari Txapelketa azken geltokira iritsiko da 
gaur Gasteizko Printzipal antzokian jokatuko den finala-
rekin. Beteranoen eta gazteagoen arteko oreka izango 
du finalak, Arabako bertsogintzaren bidea aspaldi eza-
gutzen dutenak eta kimu berriak, denak oholtza berean 
Arabari final eder bat janzteko pronto. 

 Argazkiak: Raul BOGAJO | FOKU

Hala Bedik eskainiko 
duen finalaren 

zuzeneko emankizun 
berezia NAIZ Irratian 
ere entzun ahalko da, 

arratsaldeko bostetatik 
aurrera.

ASIER OTAMENDI

«Gaur egun, irudiaren gizartean  
bizi garenez, txapelketa indartu 
beharreko zerbait da»


